ARCHWILIAD 
CYNLLUN DATBLYGU LLEOL DIWYGIEDIG 
SIR GAERFYRDDIN (2018-2033)

Cwestiynau Cychwynnol yr Arolygydd
Mae'r canlynol yn ceisio ymateb i Nodyn yr Arolygydd mewn ymateb i lythyr y Cyngor dyddiedig 6 Medi 2024 ac mae'n nodi'r diwygiadau arfaethedig yng ngoleuni Cwestiynau Cychwynnol yr Arolygydd. Mae'r materion isod yn ymwneud â strwythur a chyfeirnodau polisïau ac maent wedi'u rhestru fel pwyntiau gweithredu yn unol â nodyn yr Arolygydd. 
Dylid nodi, yn yr achosion hynny lle mae sesiwn gwrandawiad ddilynol wedi arwain at bwynt gweithredu arfaethedig sy'n gofyn am newid sylweddol i unrhyw bolisi a restrir isod, bydd y newidiadau i strwythur a chyfeirnod y polisi yn cael eu pennu fel rhan o ymateb y Cyngor i'r pwynt gweithredu penodol o'r sesiwn gwrandawiad honno. Adlewyrchir y rhain yn ymateb y Cyngor isod.  
Mae Diwygiadau'r Cyngor wedi'u cynnwys yn y tabl isod. Mae testun polisi sydd wedi'i ddileu yn goch â llinell drwyddo ac mae'r testun newydd arfaethedig yn wyrdd.  

	Pwynt Gweithredu
	Ymateb y Cyngor / Newidiadau a gynigir yn sgil Materion a Godwyd
	Sylwadau'r Arolygydd

	AP0/1 (a) 

	HOM3: Cartrefi mewn Pentrefi Gwledig

Yn yr aneddiadau hynny a nodir yn bentrefi gwledig o dan Bolisi SP3, caniateir cynigion am 1 i 4 annedd ar gyfer y canlynol:

a) safle mewnlenwi bach neu fwlch bach rhwng y ffurf adeiledig bresennol; neu,
b) estyniadau rhesymegol ac/neu gwblhau'r patrwm datblygu mewn modd sy'n cydweddu â chymeriad ffurf a thirlun y pentref; neu 
c) addasu neu isrannu anheddau mawr. 
Bydd ystyriaethau cynllunio eraill manwl a bennir ym mholisïau'r CDLl yn berthnasol wrth drafod y cynigion hynny. 
Cyfeirir at y canllawiau ar leiniau derbyniol ym mhentrefi gwledig y Sir (gweler isod).

Ni chaiff cynigion sydd yn fwy na'r cap o 10% yn ychwanegol at nifer y tai presennol yn yr anheddiad, ar ddyddiad sylfaen y CDLl, onid ydynt yn cydymffurfio â Pholisi AHOM1 o ran darparu tai fforddiadwy.

	Newid wedi'i ddisodli gan AP2/8.

	AP0/1 (b) 

	HOM7: Adnewyddu Anheddau Adfeiliedig neu Wedi'u Gadael

Caniateir cynigion i adnewyddu anheddau adfeiliedig neu anheddau wedi'u gadael y tu allan i Derfynau Datblygu anheddiad diffiniedig (Polisi SP3) os:

a) Gellir dangos bod rhan sylweddol o'r strwythur gwreiddiol yn gadarn ac yn ddigon cyfan, gan olygu nad oes angen ond ychydig o waith adfer strwythurol;
b) Bod yr adeilad yn arddangos ac yn cadw nodweddion pensaernïol o ansawdd digonol a deunyddiau traddodiadol heb golli gormod o gymeriad a hygrededd y strwythur gwreiddiol;
c) Na cheir unrhyw effaith andwyol ar leoliad na hygrededd yr amgylchedd hanesyddol.

Mewn achosion eithriadol lle gellir dangos bod yr annedd wreiddiol wedi chwarae rhan gydnabyddedig a sylweddol yn hanes, diwylliant a datblygiad Sir Gaerfyrddin, gellir derbyn ffotograffau neu ddogfennau yn dystiolaeth o fanylion gwreiddiol yr annedd. 
	Cytunir ar y newid.

	AP0/1 (c) 

	HOM8: Carafanau Preswyl

Caniateir cynigion ar gyfer carafanau preswyl dros dro os:

a) Oes angen y garafán fel llety i weithiwr hanfodol, mewn amaethyddiaeth, coedwigaeth neu gyflogaeth arall briodol, y mae'n rhaid iddo fyw ar y safle yn hytrach na mewn anheddiad cyfagos; neu,
b) Os oes angen y garafán yn gysylltiedig â gwaith adeiladu annedd sengl ar lain hunanadeiladu, neu wrth adeiladu annedd sy'n cael ei chodi yn lle annedd flaenorol; a, 
c) Bydd y garafán neu'r cartref symudol wedi'i leoli'n agos at adeiladau eraill lle bo modd, ac na fydd yn achosi unrhyw broblemau sylweddol o ran mynediad, parcio, seilwaith neu amwynder; ac,
d) Na fydd yn cael effaith andwyol annerbyniol ar amcanion ehangach o ran y dirwedd neu gadwraeth natur.

	Cytunir ar y newid.

	AP0/1 (d) 

	AHOM1: Darparu Tai Fforddiadwy

Cyfraniadau Ar-safle 

Bydd angen cyfraniad ar-safle at dai fforddiadwy ar bob safle a ddyrannwyd ar gyfer tai'r farchnad ac ar hap-safleoedd sy'n cynnwys 10 neu fwy o dai, er mwyn bodloni'r targed ar gyfer tai fforddiadwy a bennir ym Mholisi SP5. Mae'r targed canrannol ar gyfer tai fforddiadwy yn seiliedig ar raddfa'r datblygiad: 

a) bydd yn ofynnol i safleoedd sy'n cynnwys 10 - 19 o dai ddarparu cyfraniad tai fforddiadwy o 10%;
b) bydd yn ofynnol i safleoedd sy'n cynnwys 20 - 50 o dai ddarparu cyfraniad tai fforddiadwy o 12%;
c) bydd yn ofynnol i safleoedd sy'n cynnwys 51 - 100 o dai ddarparu cyfraniad tai fforddiadwy o 20%;
d) bydd yn ofynnol i safleoedd sy'n cynnwys 101 o dai neu fwy ddarparu cyfraniad tai fforddiadwy o 25%. 

Mae'r ganran targed tai fforddiadwy a nodir yn darged i'w defnyddio fel man cychwyn ar gyfer trafodaethau tai fforddiadwy.

Pan fydd cynigion preswyl cyfagos a chysylltiedig yn peri bod cyfanswm y niferoedd yn cyrraedd neu'n mynd heibio'r trothwyon uchod, bydd y Cyngor yn ceisio sicrhau elfen o dai fforddiadwy sy'n seiliedig ar gymhwyso'r canrannau targed uchod i gyfanswm yr anheddau. 

Bydd yn ofynnol i gynigion sicrhau bod yr annedd yn parhau i fod yn fforddiadwy am byth i'r holl feddianwyr dilynol.

Symiau Cyfnewid
Bydd angen swm cyfnewid tuag at dai fforddiadwy ar gyfer cynigion sy'n cynnwys 1 - 9 annedd.  Caiff taliadau symiau cyfnewid eu seilio ar arwynebedd llawr (cost am bob metr sgwâr).

Bydd cynigion am anheddau sengl yn y categori annedd 3 ystafell wely i 4 unigolyn neu lai, sy'n cynnwys llai nag 88 metr sgwâr, wedi'u heithrio. 

Lle na ellir bodloni'r gofynion uchod oherwydd eu heffeithiau ar hyfywedd ariannol y cynnig, gellir cytuno ar amrywiad fesul achos unigol.

	Newid wedi'i ddisodli gan AP3/2.

	AP0/1 (e) 

	Polisi Strategol – SP 7: Cyflogaeth a'r Economi

Mae digon o dir wedi'i ddyrannu ar gyfer darparu 71.21 hectar o ddarpariaeth cyflogaeth ar gyfer cyfnod y Cynllun yn unol â Fframwaith Anheddau'r Cynllun (Polisi SP3) ac egwyddorion cynaliadwyedd.

Mae'r dull cynaliadwy o ddarparu tir cyflogaeth yn adlewyrchu'r canlynol: 

1.a) Dyrannu a chyflawni: 

1.Pentre Awel, Llanelli a
2. Yr Egin – Clwstwr Digidol Creadigol, Caerfyrddin ; 

2.b)   Dyrannu tir cyflogaeth mewn lleoliad cynaliadwy sy'n cyd-fynd ag egwyddorion cynaliadwyedd y Cynllun;  
3.c)   Diogelu safleoedd cyflogaeth presennol – cydnabod eu cyfraniad fel rhan o'r portffolio cyflogaeth wrth ddiwallu'r angen parhaus; 
4.d)   Cefnogi datblygiadau a mentrau cyflogaeth gynaliadwy ar raddfa fach mewn aneddiadau ar haen is. 
5.e)   Sicrhau bod cefnogaeth yn cael ei ddarparu i entrepreneuriaeth fel rhan o greu economi amrywiol sy'n tyfu; 
6.f)   Caniatáu cyfleoedd cyflogaeth priodol ar raddfa fach a mentrau gwledig yng nghefn gwlad i gefnogi cymunedau gwledig ac i ddarparu economi wledig amrywiol a chynaliadwy
	Newid wedi'i ddisodli gan AP4/1.

	AP0/1 (f) 

	EME1: Cyflogaeth - Diogelu Safleoedd Cyflogaeth

Bydd safleoedd a nodwyd at ddibenion cyflogaeth trwy bolisi SP7 a safleoedd cyflogaeth presennol yn cael eu diogelu ar gyfer y defnyddiau hynny (B1, B2, B8 a’r rhai a adnabuwyd trwy ddarpariaethau polisi perthnasol).  

Yn eithriadol, bydd cynigion sy’n arwain at eu colli’n cael eu caniatáu dim ond lle gellir dangos: 

a) Nad oes angen y safle neu’r adeiladau mwyach neu nad yw’n addas mwyach ar gyfer defnydd cyflogaeth; 
b) Na allai’r defnydd arfaethedig gael ei leoli’n rhesymol yn rhywle arall yn unol â pholisïau’r Cynllun hwn; 
c) Bod tir neu adeiladau cyflogaeth sy’n ddigonol o ran eu nifer, eu hansawdd a’u hamrywiaeth y gellir eu dwyn ymlaen i ddiwallu anghenion cyflogaeth y Sir a’r ardal leol; 
d) Nad oes unrhyw ddefnyddiau cyflogaeth diwydiannol na busnes sy’n hyfyw yn economaidd ar gyfer y safle a’r adeiladau; 
e) Bod defnydd cyflogaeth yn anghydnaws â defnyddiau cyfagos/yn yr ardal o amgylch; 
f) Lle y bo’n berthnasol bod y defnyddiau arfaethedig yn ategu prif ddefnydd cyflogaeth yr ardal o amgylch ac na fydd yn achosi effaith annerbyniol ar weithrediadau busnesau presennol

	Newid wedi'i ddisodli gan AP4/3.

	AP0/1 (g) 

	Mae angen gwneud newidiadau sylweddol i'r polisi. Bydd y rhain yn cael eu hystyried o fewn y Pwynt Gweithredu a bennir yn Sesiwn Gwrandawiad 4. Bydd y diwygiad i'r polisi i adlewyrchu strwythur pennaf y polisïau yn cael ei ystyried yng ngoleuni'r Pwynt Gweithredu mewn perthynas â Pholisi VE1 yn Sesiwn Gwrandawiad 4.

	Newid wedi'i ddisodli gan AP4/7.   

	AP0 / 1 (h) 

	VE2: Llety Gwyliau 

1.  a) Bydd cynigion ar gyfer llety â gwasanaeth o ansawdd uchel, gan gynnwys estyniadau priodol i lety presennol, yn cael eu caniatáu lle maent wedi’u lleoli o fewn, neu lle maent yn uniongyrchol gysylltiedig ag, anheddiad diffiniedig (Polisi SP3). 

2. b) Bydd cynigion ar gyfer llety â gwasanaeth a llety hunanarlwyo sydd wedi’u lleoli y tu allan i’r lleoliadau uchod yn cael eu caniatáu dim ond lle maent yn cynnwys ailddefnyddio ac addasu (gan gynnwys trosi) adeiladau presennol ar y cyd â pholisi RD4.  

Dylai’r holl gynigion a bennir uchod adlewyrchu a pharchu rôl a swyddogaeth yr ardal a’i hymdeimlad o le, yn anad dim o ran graddfa, math, cymeriad, dyluniad, cynllun ac ymddangosiad – yn ogystal â’r defnyddiau hynny sydd eisoes wedi’u lleoli yng nghyffiniau’r safle.
	Newid wedi'i ddisodli gan AP4/8.

	AP0/1 (i) 

	PSD3: Rhwydwaith Seilwaith Gwyrdd a Glas 

Bydd cynigion datblygu yn dangos atebion dylunio Seilwaith Gwyrdd a Glas effeithiol sy'n: 

1.a) Cadw, amddiffyn, ac integreiddio asedau Seilwaith Gwyrdd a Glas presennol i'r graddau gorau posibl a blaenoriaethu'r rheiny sydd o'r gwerth, yr ansawdd, a'r cyflwr gorau o fewn ac ar ffiniau'r safle datblygu; 
2.b) Gwireddu gwelliannau cyffredinol i werth, ansawdd, a chyflwr; ac ehangder, amrywiaeth, a chysylltedd y rhwydwaith Seilwaith Gwyrdd a Glas o fewn ac ar ffiniau'r safle datblygu; 
3.c) Integreiddio'n effeithiol a gwneud y mwyaf o gysylltedd ag asedau Seilwaith Gwyrdd a Glas presennol wrth ymyl ffiniau'r safle datblygu a chyda'r rhwydwaith Seilwaith Gwyrdd a Glas ehangach; 
4.d) Gwneud y mwyaf o gyfleoedd i fod yn amlswyddogaethol trwy integreiddio swyddogaethau Seilwaith Gwyrdd a Glas i gyflawni amcanion cyfunol sydd o fudd i Fioamrywiaeth, Newid yn yr Hinsawdd a Chynaliadwyedd, Iechyd a Llesiant, Ymdeimlad o Le, a'r Economi; a 
5. e) Chynnwys cynigion rheoli a chynnal a chadw hirdymor i sicrhau bod atebion dylunio Seilwaith Gwyrdd a Glas effeithiol yn cael eu cyflawni ar gyfer oes y datblygiad arfaethedig.

Bydd ceisiadau cynllunio yn gofyn am gyflwyno arolygon ac asesiadau sy'n briodol i safle a natur y datblygiad, er mwyn sefydlu llinell sylfaen ar gyfer atebion dylunio Seilwaith Gwyrdd a Glas. 

Bydd yn ofynnol i bob cais cynllunio ar gyfer datblygiadau mawr gyflwyno Datganiad Seilwaith Gwyrdd a Glas i ddangos sut mae atebion dylunio Seilwaith Gwyrdd a Glas wedi cael eu hystyried a'u lletya fel rhan o'r datblygiad arfaethedig. 
	Newid wedi'i ddisodli gan AP1/11.

	AP0/1 (j) 

	PSD4: Seilwaith Gwyrdd a Glas  - Coed, Coetiroedd a Gwrychoedd 

Bydd yn ofynnol i gynigion datblyguBydd cynigion datblygu yn: 

1.a) Cadw, amddiffyn, ac integreiddio coed, coetiroedd a gwrychoedd presennol i'r graddau gorau posibl a blaenoriaethu'r rheiny sydd o'r gwerth, yr ansawdd, a'r cyflwr gorau o fewn ac ar ffiniau'r safle datblygu trwy broses ailadroddol o ddylunio cynllun safle sy'n osgoi effeithiau posibl; 
2. b) Lleihau effeithiau posibl i goed, coetiroedd a gwrychoedd a gaiff eu cadw trwy ddylunio safleoedd yn benodol, datganiadau dull a mesurau amddiffyn;.
3. c) Gwneud gwaith plannu priodol i wneud iawn am golled anochel coed, coetiroedd, a gwrychoedd i ddarparu gwelliannau cyffredinol i ehangder a gorchudd. Dylid ystyried cyfleoedd i drawsleoli gwrychoedd presennol lle bo'n ymarferol; 
4. d) Darparu digon o le a chyfaint gwreiddio o fewn cynllun y safle ac mewn perthynas â defnyddiau tir cyfagos i alluogi coed, coetiroedd, a gwrychoedd presennol a rhai sydd newydd eu plannu i dyfu'n effeithiol i aeddfedrwydd ac i osgoi heriau posibl i'w cadw drwy gydol oes y datblygiad; 
5. e)Nodi a darparu gwaith rheoli i wella gwerth, ansawdd a chyflwr coed, coetiroedd, a gwrychoedd presennol o fewn ac ar ffiniau'r safle datblygu; a 
6. f) Phlannu coed, coetiroedd, a gwrychoedd ychwanegol sy'n briodol i'r safle a'r math o ddatblygiad a fydd yn sicrhau manteision tirwedd hirdymor a buddion net i fioamrywiaeth.
	Cytunir ar y newid. 

	AP0/1 (k) 

	PSD5: Datblygu a'r Economi Gylchol

Bydd yn ofynnol i gynigion datblygu ddangos, trwy gyflwyno cynllun rheoli deunyddiau naturiol, sut y sicrhawyd bod y gwastraff a gynhyrchwyd mor isel â phosibl a bod unrhyw wastraff wedi cael ei reoli i gadw adnoddau mewn defnydd am gyhyd â phosibl: 

a) cynllun a dyluniad y datblygiad; 
b) unrhyw gyfnod dymchwel ac adeiladu; 
c) o ran unrhyw gyfleoedd i ddefnyddio gwastraff ar gyfer ailddefnyddio ac ailgylchu; 
d) o ran unrhyw gyfleoedd i ddefnyddio gwastraff gweddilliol fel ffynhonnell o danwydd.
	Newid wedi'i ddisodli gan AP6/15.

	AP0/1 (l) 

	RD3: Arallgyfeirio ar Ffermydd

Bydd cynigion datblygu ar gyfer datblygiadau arallgyfeirio ar ffermydd sy'n cryfhau'r economi wledig yn cael eu caniatáu dan yr amgylchiadau canlynol: 

a) Mae'n gydnaws â phrif weithgareddau amaethyddol y fferm weithiol bresennol, ac yn eu hategu a’u cefnogi; 
b) Mae ar raddfa ac o natur sy'n briodol i weithrediad presennol y fferm; 
c) Mae'n rhoi sylw priodol i'r seilwaith priffyrdd a thrafnidiaeth; ac
d) Ni fyddai'n cael effaith niweidiol ar gymeriad, lleoliad ac ymddangosiad yr ardal a'r dirwedd amgylchynol. 

Dylai cynigion roi blaenoriaeth i addasu adeiladau presennol addas ar y fferm weithiol.  Lle gellir cyfiawnhau hynny, caniateir adeiladau newydd os ydynt wedi'u hintegreiddio â'r fferm weithiol bresennol, neu'n gysylltiedig â hi, a heb fod yn anfanteisiol i briod gymeriad ac ymddangosiad yr ardal a'r dirwedd o'i hamgylch. 
	Cytunir ar y newid.


	AP0/1 (m) 

	NE1: Dynodiadau Rhanbarthol a Lleol 

Bydd cynigion datblygu a fydd yn arwain at effeithiau andwyol i Warchodfeydd Natur Lleol, Safleoedd Pwysigrwydd Cadwraeth Natur (SINC), a/neu Safleoedd Daearegol/Geomorffolegol o Bwysigrwydd Rhanbarthol (RIGS) ond yn cael ei ganiatáu lle y gellir dangos:

i.  a) Bod camau'n cael eu cymryd i fynd i'r afael â'r holl effeithiau andwyol yn unol â'r hierarchaeth liniaru;
ii. b) Pan nad yw hyn yn ymarferol, sicrhau fod mesurau digolledu digonol yn cael eu rhoi ar waith sy'n mynd i'r afael â'r holl effeithiau andwyol posibl ar y safleoedd hyn sy'n deillio o'r cynnig; neu 
iii. c) Mewn amgylchiadau eithriadol, lle mae'r rhesymau dros y datblygiad a/neu'r newid mewn defnydd tir yn amlwg yn drech na'r angen i ddiogelu buddion cadwraethol y safle.

Ni ddylai cynigion datblygu achosi unrhyw golled sylweddol o gynefinoedd neu boblogaethau o rywogaethau, yn lleol neu'n genedlaethol, a rhaid iddynt ddarparu buddion net i fioamrywiaeth.
	Newid wedi'i ddisodli gan AP5/2.

	AP0/1 (n) 

	NE2: Bioamrywiaeth 

Rhaid i gynigion datblygu gynnal a gwella bioamrywiaeth yn unol ag Adran 6 Deddf yr Amgylchedd (Cymru) 2016. 

Ni chaniateir cynigion lle byddent yn arwain at effaith andwyol ar rywogaethau a chynefinoedd â blaenoriaeth, a nodweddion o bwysigrwydd cydnabyddedig i warchod bioamrywiaeth, ac eithrio lle gellir dangos:

 i.  a) Bod camau'n cael eu cymryd i fynd i'r afael â'r holl effeithiau andwyol yn unol â'r hierarchaeth liniaru;
ii b) Pan nad yw hyn yn ymarferol, sicrhau bod mesurau digolledu digonol yn cael eu rhoi ar waith sy'n mynd i'r afael â phob effaith andwyol bosibl ar fioamrywiaeth sy'n deillio o'r cynigion; ac
iii c) Mewn amgylchiadau eithriadol, lle mae'r rhesymau dros y datblygiad a/neu'r newid mewn defnydd tir yn amlwg yn drech na'r angen i ddiogelu buddion bioamrywiaeth a chadwraeth natur y safle. 

Ni ddylai cynigion datblygu achosi unrhyw golled sylweddol o gynefinoedd neu boblogaethau o rywogaethau, yn lleol neu'n genedlaethol, a rhaid iddynt ddarparu buddion net i fioamrywiaeth.
	Newid wedi'i ddisodli gan AP5/3.

	AP0/1 (o) 

	NE3: Coridorau, Rhwydweithiau a Nodweddion Unigryw 

Bydd disgwyl i gynigion datblygu gynnal a gwella coridorau ecolegol, rhwydweithiau, a nodweddion arbennig. Bydd cynigion sy'n cynnwys darpariaeth ar gyfer cadw a rheoli nodweddion o'r fath yn briodol yn cael eu cefnogi. 

Bydd cynigion sy'n arwain at effaith andwyol ar gysylltedd neu gyfanrwydd coridorau ecolegol, rhwydweithiau neu nodweddion arbennig ond yn cael eu caniatáu dan yr amgylchiadau canlynol: 

1.a) Bod camau'n cael eu cymryd i fynd i'r afael â'r holl effeithiau andwyol yn unol â'r hierarchaeth liniaru;
2.b) Pan nad yw hyn yn ymarferol, sicrhau bod mesurau digolledu digonol yn cael eu rhoi ar waith sy'n mynd i'r afael â phob effaith andwyol bosibl ar fioamrywiaeth sy'n deillio o'r cynigion; ac
3.c) Mewn amgylchiadau eithriadol, lle mae'r rhesymau dros y datblygiad a/neu'r newid mewn defnydd tir yn amlwg yn drech na'r angen i ddiogelu buddion bioamrywiaeth a chadwraeth natur y safle. 

Ni ddylai cynigion datblygu achosi unrhyw golled sylweddol o gynefinoedd neu boblogaethau o rywogaethau, yn lleol neu'n genedlaethol, a rhaid iddynt ddarparu buddion net i fioamrywiaeth.


	Newid wedi'i ddisodli gan AP5/4.

	AP0/1 (p) 

	NE6: Datblygu'r Arfordir 

1.a) Bydd cynigion ym mhob lleoliad arfordirol yn cael eu caniatáu dim ond ar yr amod:
a) 1.Eu bod wedi cymryd i ystyriaeth faterion sy'n gysylltiedig â newid arfordirol;
b)   2. Na fyddant yn niweidio'r dirwedd a'r forwedd mewn modd annerbyniol trwy raddfa, màs a dyluniad amhriodol.
2.b) Bydd cynigion datblygu mewn lleoliadau arfordirol sydd heb eu datblygu yn cael eu caniatáu dim ond ar yr amod:
c) 3.Bod angen eu lleoli mewn lleoliad arfordirol;
d) 4.Eu bod yn rhan o gynllun rheoli arfordir angenrheidiol;
e) 5.Nad ydynt yn cynyddu'r risg o erydu, llifogydd neu ansadrwydd tir;
f) 6.Na fyddent yn arwain at yr angen am fesurau newydd i ddiogelu'r arfordir;
g) 7.Eu bod yn gwarchod ac yn gwella’r dirwedd, y forwedd, a’r amgylchedd hanesyddol, ac mae ganddynt fuddion net i fioamrywiaeth

	Newid wedi'i ddisodli gan AP5/7.

	AP0/1 (q) 

	Mae angen gwneud newidiadau sylweddol i'r polisi. Bydd y rhain yn cael eu hystyried o fewn y Pwynt Gweithredu a bennir yn Sesiwn Gwrandawiad 5. Bydd y diwygiad i'r polisi i adlewyrchu strwythur pennaf y polisïau yn cael ei ystyried yng ngoleuni'r Pwynt Gweithredu mewn perthynas â Pholisi NE7 yn Sesiwn Gwrandawiad 5
.

	Newid wedi'i ddisodli gan AP5/8.

	AP0/1 (r) 

	Mae angen gwneud newidiadau sylweddol i'r polisi. Bydd y rhain yn cael eu hystyried o fewn y Pwynt Gweithredu a bennir yn Sesiwn Gwrandawiad 5. Bydd y diwygiad i'r polisi i adlewyrchu strwythur pennaf y polisïau yn cael ei ystyried yng ngoleuni'r Pwynt Gweithredu mewn perthynas â Pholisi BHE1 yn Sesiwn Gwrandawiad 5.

	Newid wedi'i ddisodli gan AP5/9.

	AP0/1 (s) 

	CCH1 - Ynni Adnewyddadwy o fewn Ardaloedd a Aseswyd Ymlaen Llaw ac Ardaloedd Chwilio Lleol

Bydd cynigion ar gyfer ffermydd gwynt ar raddfa fawr o 10MW a throsodd yn cael eu caniatáu o fewn ardaloedd a nodwyd ac a aseswyd ymlaen llaw ar gyfer Ynni Gwynt, fel y nodir yn "Cymru'r Dyfodol", yn amodol ar eu bod yn bodloni'r meini prawf a bennir isod.
Bydd cynigion ar gyfer datblygiadau solar o 5MW a mwy yn cael eu caniatáu mewn Ardaloedd Chwilio Lleol a nodwyd, ar yr amod nad ydynt yn cael effaith annerbyniol ar amwynder gweledol na chymeriad y dirwedd a'u bod yn bodloni'r meini prawf a bennir isod. 

a) Na fydd y datblygiad yn cael effaith annerbyniol ar ddiogelwch ffyrdd, rheilffyrdd neu awyrennau; ymyriant electromagnetig annerbyniol i osodiadau cyfathrebu, systemau radar neu reoli traffig awyr, systemau cyfathrebu’r gwasanaethau brys, neu unrhyw systemau telathrebu eraill;
b) Na fydd y cynigion yn achosi risg neu niwsans afresymol i, ac effaith ar, amwynder preswylwyr cyfagos neu aelodau eraill o’r cyhoedd, ac na fydd yn arwain at golli hygyrchedd cyhoeddus i'r ardal  i raddau annerbyniol; 
c) Dylid cyflwyno mesurau lliniaru priodol gyda chynigion lle bo hynny'n ofynnol, gan gynnwys adfer tir yn foddhaol ar ôl datgomisiynu. 


	Newid wedi'i ddisodli gan AP6/2.

	AP0/1 (t) 

	CCH2: Ynni Adnewyddadwy y Tu Allan i Ardaloedd a Aseswyd Ymlaen Llaw ac Ardaloedd Chwilio Lleol

Bydd cynigion ar gyfer datblygu ynni adnewyddadwy a charbon isel a seilwaith cysylltiedig yn cael eu caniatáu ar yr amod eu bod yn cyd-fynd â'r canlynol:

a) Na fydd y datblygiad yn cael effaith annerbyniol ar amwynder gweledol neu gymeriad tirweddol trwy: nifer, graddfa, maint, dyluniad a lleoliad tyrbinau a seilwaith cysylltiedig;
b) Na fydd y datblygiad yn cael effaith annerbyniol ar ardaloedd sydd wedi’u dynodi oherwydd eu gwerth tirweddol; 
c) Ni ddylai datblygiadau tyrbinau gwynt gael effeithiau cronnus annerbyniol mewn perthynas â chydrannau tyrbinau gwynt presennol, y rhai sydd wedi cael caniatâd neu sy'n cael eu cynnig;
d) Na fydd y datblygiad yn cael effaith annerbyniol ar ffyrdd, rheilffyrdd, neu ddiogelwch hedfan; ymyriant electromagnetig ar osodiadau cyfathrebu, systemau radar neu reoli traffig awyr, systemau cyfathrebu’r gwasanaethau brys neu systemau telathrebu eraill;
e) Na fydd y cynigion yn achosi risg neu niwsans afresymol i, ac effaith ar, amwynder preswylwyr cyfagos neu aelodau eraill o’r cyhoedd, ac na fydd yn arwain at golli hygyrchedd cyhoeddus i'r ardal  i raddau annerbyniol; 
f) Dylid cyflwyno mesurau lliniaru priodol gyda chynigion lle bo hynny'n ofynnol, gan gynnwys adfer tir yn foddhaol ar ôl datgomisiynu.


	Newid wedi'i ddisodli gan AP6/3.

	AP0/1 (u) 

	Polisi CCH3 – Pwyntiau Gwefru Cerbydau Trydan

Bydd yn ofynnol i gynigion datblygu gynnwys gosod soced trydan sy'n addas ar gyfer gwefru cerbydau trydan 
1.a) Datblygiad Preswyl
	Tai
	Lle darperir garej, dreif neu fan parcio wedi’i neilltuo gyda thai, dylid darparu un Uned Gwefru Cerbyd Trydan* i bob annedd. 

	Fflatiau (mannau parcio heb eu neilltuo)
	Os oes gan ddatblygiad fflatiau fannau parcio integredig (dan do neu mewn cwrt parcio), dylai'r cynigion gynnwys o leiaf un man parcio pwrpasol gydag Uned Gwefru Cerbydau Trydan yn Gyflym (fel lleiafswm) i wasanaethu'r datblygiad. 


2. b) Datblygiad Amhreswyl
Ar gyfer datblygiadau amhreswyl lle darperir mannau parcio ceir, dylai o leiaf 10% o'r mannau hynny fod â phwynt gwefru Cerbyd ag Allyriadau Isel Iawn. Dylid darparu pwyntiau gwefru cyflym ar gyfer cerbydau trydan lle mae'r rhwydwaith trydan lleol yn gallu cefnogi hyn yn dechnegol. 

	Cytunir ar y newid.

	AP0/1 (v) 

	Polisi Strategol – SP 17: Trafnidiaeth a Hygyrchedd

Mae angen i rwydwaith trafnidiaeth cynaliadwy, diogel, effeithlon, dibynadwy, hwylus ac integredig fod yn sylfaen i ddatblygiad cynaliadwy a chyflawniadwy.  Felly mae’r Cynllun yn cyfrannu at gyflawni system drafnidiaeth gynaliadwy a seilwaith cysylltiedig trwy:

1. a) Leihau’r angen i deithio, yn arbennig mewn ceir modur preifat;
2. b) Mynd i’r afael â chynhwysiant cymdeithasol trwy gynyddu mynediad at gyflogaeth, gwasanaethau a chyfleusterau;
3. c) Cefnogi, a phan fo’n gymwys, gwella dewisiadau amgen i’r car modur, megis trafnidiaeth gyhoeddus (yn cynnwys cyfleusterau parcio a theithio ac annog mabwysiadu cynlluniau teithio) a theithio llesol trwy feicio a cherdded;
4. d) Atgyfnerthu swyddogaeth a rôl aneddiadau yn unol â’r fframwaith aneddiadau (Polisi SP3);
5. e) Hyrwyddo defnydd effeithiol o’r rhwydwaith trafnidiaeth;
6. f) Gwella hygyrchedd i leoedd cyflogaeth, cartrefi, gwasanaethau, cyfleusterau, a chynigion eraill sy'n cynhyrchu teithiau sylweddol mewn lleoliadau sydd â mynediad at seilwaith trafnidiaeth priodol;
7. g) Ymgorffori atebion cynllun a mynediad mewn datblygiadau i hybu hygyrchedd;
8. h) Darparu llwybrau cerdded a beicio, gan gysylltu â rhwydweithiau teithio llesol a seilwaith gwyrdd a glas; 
9. i)   Darparu datrysiadau technolegol newydd trwy Bwyntiau Gwefru Cerbydau Allyriadau Isel Iawn mewn datblygiadau newydd; a, 
10. j) Mabwysiadu ymagwedd gynaliadwy tuag at ddyluniad, swyddogaeth a chynllun datblygiadau newydd, yn cynnwys darparu lefelau priodol o barcio. 

	Cytunir ar y newid.

	AP0/1 (w) 

	MR1: Cynigion Mwynau

Caniateir cynigion ar gyfer cloddio am fwynau lle mae yna angen cenedlaethol, rhanbarthol neu leol profedig am y mwynau na ellir ei ddiwallu o ffynonellau presennol nac o ddeunydd eilaidd neu wedi'i ailgylchu, a lle: na fyddent yn arwain at unrhyw effeithiau niweidiol sylweddol ar iechyd y cyhoedd, yr amgylchedd, amwynder lleol a'r rhwydwaith trafnidiaeth lleol. Caiff ceisiadau ar gyfer cynigion mwynau eu hasesu yn erbyn y meini prawf canlynol: 

a) Mae llwybrau mynediad a thrafnidiaeth addas wedi’u hadnabod ac mae'r potensial ar gyfer cludo mwynau drwy ddulliau heblaw ar y ffordd wedi'i asesu'n ddigonol; 
b) Dangosir bod sŵn o fewn lefelau derbyniol; 
c) Mae’r dulliau ymarferol gorau wedi'u nodi i reoli llwch, mwg, mygdarth ac i sicrhau nad yw gweithrediadau'n achosi dirywiad mewn ansawdd aer yn lleol nac yn cael effaith annerbyniol ar iechyd y cyhoedd; 
d) Mae ffrwydro'n cael ei reoli o fewn lefelau derbyniol;
e) Mae effeithiau posibl ar adnoddau dŵr daear, adnoddau dŵr wyneb a chyflenwadau dŵr wedi’u nodi a dangoswyd nad ydynt yn achosi effeithiau andwyol a'u bod o fewn lefelau derbyniol; 
f) Nid oes unrhyw effeithiau niweidiol annerbyniol ar safleoedd o bwysigrwydd cadwraeth natur a nodweddion ecolegol, ac mae effeithiau niweidiol ar safleoedd o bwysigrwydd hanesyddol, diwylliannol a thirwedd wedi’u nodi a phrofwyd eu bod yn fach iawn; 
g) Mae mesurau lliniaru effeithiol a gynigir i leihau i’r eithaf unrhyw effeithiau posibl o ganlyniad i ymsuddiant neu dir ansad wedi'u nodi a’u dangos. mewn ffordd sydd wrth fodd y Cyngor;
h) Nid yw'r effaith niweidiol ar gymeriad y dirwedd ac amwynder gweledol yn sylweddol; 
i) Gwneir y mwyaf o'r cyfleoedd i ailddefnyddio a/neu ailgylchu gwastraff mwynau; 
j) Mae cynigion boddhaol wedi'u cyflwyno ar gyfer adfer y safle, ei dirweddu, ei ddefnyddio a gofalu amdano ar ôl y gweithrediadau cloddio; a
k) Dylai mesurau effeithiol sicrhau bod seilwaith cyfleustodau yn cael ei ddiogelu.

	Cytunir ar y newid.


	AP0/1 (x) 

	MR3: Ardaloedd Diogelu Mwynau

Ni roddir caniatâd cynllunio ar gyfer cynigion datblygu lle byddent yn sterileiddio adnoddau agregau a nodwyd yn yr ardaloedd diogelu mwynau ar y map cynigion yn barhaol oni bai: 

a) Y gall yr ymgeisydd ddangos bod cloddio'r mwynau yn anymarferol, yn aneconomaidd neu'n amgylcheddol annerbyniol (gan gynnwys peryglu amwynder ac ystyriaethau cymdeithasol); neu 
b) Mae'r adnodd mwynau eisoes wedi cael ei gloddio; neu 
c) Gellir cloddio'r mwynau yn foddhaol cyn i'r datblygiad ddigwydd; neu 
d) Mae'r datblygiad o natur dros dro a gellir ei gwblhau ac adfer y safle o fewn yr amserlen y mae'n debygol y bydd angen y mwynau; neu,
e) Ni fyddai natur a lleoliad y datblygiad yn cael unrhyw effaith sylweddol ar y posibilrwydd o gloddio'r adnodd. 


	Cytunir ar y newid.

	AP0/1 (y) 

	Polisi Strategol – SP 19: Rheoli Gwastraff yn Gynaliadwy

Gwneir darpariaeth i hwyluso trefniadau rheoli gwastraff yn gynaliadwy trwy: 
 

a) Dyrannu tir priodol digonol i ddarparu ar gyfer rhwydwaith integredig o gyfleusterau rheoli gwastraff;
b) Cefnogi cynigion ar gyfer rheoli gwastraff sy’n cynnwys rheoli gwastraff yn unol â’r drefn a bennir yn yr hierarchaeth wastraff; 
c) Cefnogi cynigion sy'n ystyried cysyniad y gosodiad priodol agosaf ac egwyddorion agosrwydd a hunangynhaliaeth;
d) Cefnogi cynigion ar gyfer cyfleusterau rheoli gwastraff newydd mewn adeiladau ar safleoedd diwydiannol presennol a rhai a ddyrennir (defnydd B2) sy'n addas ar gyfer cyfleusterau rheoli gwastraff;
e) Cydnabod y gall fod angen i fathau penodol o gyfleuster gwastraff fod wedi’u lleoli y tu allan i derfynau datblygu aneddiadau;
f) Sicrhau y gwneir darpariaeth ar gyfer rheoli gwastraff yn gynaliadwy ym mhob datblygiad newydd, yn cynnwys sicrhau cyfleoedd i leihau cynhyrchu gwastraff. 

Rhaid i gynigion datblygu sicrhau: 

i. 1. Nad oes unrhyw effeithiau niweidiol, sylweddol ar iechyd y cyhoedd, yr amgylchedd, amwynder lleol na'r rhwydwaith trafnidiaeth lleol;

ii. 2.  Bod y cynnig yn gydnaws ag unrhyw ddefnyddiau neu weithgareddau cyfagos. 

Bydd cydleoli cyfleusterau rheoli gwastraff er mwyn gallu datblygu rhwydweithiau gwres yn cael ei gefnogi, yn amodol ar y meini prawf uchod; a rhaid i gynigion sy'n ymwneud â gwastraff gael eu hategu gan Asesiad Cynllunio Gwastraff priodol. 
	Cytunir ar y newid.

	AP0/1 (z) 

	WM2: Cynigion Tirlenwi

Dim ond os gallant gyd-fynd â'r canlynol y cCaiff cynigion ar gyfer safleoedd tirlenwi newydd eu caniatáu dim ond lle:

a) Mae angen capasiti ychwanegol o fewn rhanbarth Canolbarth a De-orllewin Cymru (rhaid darparu tystiolaeth i ddangos o ble y daw’r deunydd): 
b) Mae'r cynnig yn cydymffurfio â'r hierarchaeth wastraff, cysyniad y gosodiad priodol agosaf a hunangynhaliaeth; 
c) Ni fyddai unrhyw effaith niweidiol sylweddol ar y canlynol: 
i.1. Y dreftadaeth naturiol, a’r amgylchedd diwylliannol a hanesyddol; 
ii. 2. Daeareg a hydroddaeareg y safle; 
iii.3. Dyfroedd a reolir, gan gynnwys ansawdd a maint dŵr; 
iv.4. Amwynderau meddianwyr cyfagos, gan gynnwys effeithiau symudiad traffig a chynhyrchu sŵn, llwch, mygdarth ac arogleuon; 
v. 5. Y rhwydwaith priffyrdd lleol, gan gynnwys mynediad, a diogelwch ar y briffordd; 
vi. 6. Diogelwch y cyhoedd, iechyd a llesiant; 
vii7. Amwynder gweledol y safle a'r cyffiniau; 
viii8. Seilwaith a gwasanaethau cyfleustodau cyhoeddus; a
ix. 9. Thir amaethyddol o ansawdd da (Graddau 1, 2 neu 3a) 

Bydd angen i'r dull adfer ac ôl-ofal, a'r defnydd ar ôl tirlenwi fod yn rhan o'r cynnig tirlenwi a chael ei gwblhau o fewn oes unrhyw ganiatâd a roddir.

	Cytunir ar y newid.


	
	
	

	AP0/2 (a) 

	
Polisi Strategol – SP1: Twf Strategol 

Bydd y CDLl yn darparu ar gyfer twf economi gynaliadwy a gofynion tai yn y dyfodol drwy ddarparu: 

a. 9,704 o dai newydd i fodloni'r gofyniad tai a nodwyd o 8,822.
b. Dyrannu isafswm o 71.21ha o dir cyflogaeth.

Mae'r ffocws ar adfywio a thwf yn adlewyrchu uchelgeisiau strategol craidd y Cyngor gan ddosbarthu datblygiad mewn modd cynaliadwy sy'n gyson â'r strategaeth ofodol a'r fframwaith aneddiadau (Polisi SP3).


	Cytunir ar newid yn amodol ar ofynion AP2/1.

	AP0/2 (b) 

	Polisi Strategol – SP4: Dull Cynaliadwy o Ddarparu Cartrefi Newydd

Er mwyn sicrhau bod y gofyniad tai cyffredinol o 8,822 o dai dros gyfnod y cynllun yn cael ei fodloni, darperir ar gyfer 9,704 o dai newydd yn unol â'r fframwaith aneddiadau (Polisi SP3) er mwyn hyrwyddo creu a gwella cymunedau cynaliadwy. 

Mae'r dull cynaliadwy o ddarparu tai newydd yn adlewyrchu'r egwyddorion a ganlyn:

a) Creu lleoedd drwy'r fframwaith aneddiadau a nodwyd gan adlewyrchu cymeriad a chyd-destun y clwstwr neu'r anheddiad dan sylw; 
b) Dyrannu safleoedd ar gyfer tai newydd mewn aneddiadau sefydledig; 
c) Cefnogi datblygiadau preswyl ar hap-safleoedd priodol o fewn aneddiadau, gyda ffocws ar ailddefnyddio tir a ddatblygwyd o'r blaen; 
d) Darparu cyfleoedd am dai fforddiadwy er mwyn bodloni angen a nodwyd yn lleol. 

Caniateir cynigion o fewn y ffiniau datblygu diffiniedig yn amodol ar bolisïau a chynigion y Cynllun hwn.  Ceir rhagdybiaeth yn erbyn datblygiadau tai amhriodol y tu allan i'r ffiniau diffiniedig onid ydynt yn ddarostyngedig i bolisïau eraill y Cynllun hwn.  


	Newid wedi'i ddisodli gan AP2/1

	AP0/2 (c) 

	Polisi Strategol – SP 13: Datblygu Gwledig

Mae’r Cynllun yn cefnogi cynigion datblygu a fydd yn cyfrannu at gynaliadwyedd cymunedau gwledig y Sir. Dylai cynigion datblygu mewn ardaloedd gwledig ddangos eu bod yn cefnogi rôl aneddiadau gwledig yn y fframwaith hierarchaeth aneddiadau (Polisi SP3) er mwyn bodloni anghenion tai, cyflogaeth a chymdeithasol cymunedau gwledig Sir Gaerfyrddin.

Bydd cynigion datblygu yng nghefn gwlad y tu hwnt i'r aneddiadau dynodedig yn cael eu cefnogi lle maent yn cyd-fynd â pholisïau'r Cynllun hwn. 
	Newid wedi'i ddisodli gan AP1/5.

	AP0/2 (d) 

	Cyfeirir at AP0/1/v lle mae'r newid i gynnwys cyfeiriad at Bolisi SP3 wedi'i wneud. 
	Nodwyd.

	AP0/2 (e) 

	HOM2: Tai o fewn Terfynau Datblygu

Caniateir cynigion am ddatblygiadau tai ar safleoedd heb eu dyrannu o fewn ffiniau datblygu anheddiad diffiniedig yn Haenau 1, 2 a 3 o'r Fframwaith Aneddiadau (Polisi SP3), ar yr amod eu bod yn gyson â'r egwyddorion yn strategaeth, polisïau a chynigion y Cynllun. 

	Newid wedi'i ddisodli gan AP2/7.

	AP0/2 (f) 

	EME4: Cynigion Cyflogaeth ar Safleoedd Nas Dyrannwyd

Bydd cynigion ar gyfer datblygu cyflogaeth ar safleoedd nas dyrannwyd, ond sydd o fewn terfynau datblygu anheddiad diffiniedig (Polisi SP3) yn cael eu caniatáu dan yr amgylchiadau canlynol:

a. lle dangosir na all unrhyw safleoedd cyflogaeth presennol neu ddyranedig addas arall neu dir a ddatblygwyd yn flaenorol yn rhesymol dderbyn y cynnig;
b. lle mae’r cynigion datblygu ar raddfa a ffurf briodol, a lle nad ydynt yn niweidiol i briod gymeriad ac edrychiad y treflun/ y dirwedd;
c. lle mae’r datblygiad yn gydnaws â’i leoliad ac â defnyddiau cyfagos.

Bydd cynigion cyflogaeth y tu allan i derfynau datblygu anheddiad diffiniedig (Polisi SP3) yn cael eu caniatáu dan yr amgylchiadau canlynol:

d. Lle mae’r cynnig yn uniongyrchol gysylltiedig ag anheddiad neu bentrefan; neu 
e. Lle caiff y cynnig ei ategu gan achos busnes sy’n dangos bod cyfiawnhad dros ei leoliad; ac
f. Lle mae'r cynnig o raddfa, maint a dyluniad priodol.

	Newid wedi'i ddisodli gan AP4/5.

	AP0/2 (g) 

	GTP1: Llety Sipsiwn a Theithwyr

1. Bydd cynigion ar gyfer safleoedd Sipsiwn a Theithwyr newydd, neu estyniadau i safleoedd awdurdodedig presennol o fewn terfynau datblygu anheddiad diffiniedig  (Polisi SP3) yn cael eu caniatáu dan yr amgylchiadau canlynol:

a. Lle mae’r ystod angenrheidiol o gyfleusterau a gwasanaethau, gan gynnwys darpariaethau cymunedol, cymdeithasol ac addysgol presennol, a thrafnidiaeth gyhoeddus yn hygyrch neu’n gallu cael eu darparu’n rhwydd;
b. Lle na fydd y cynnig yn cael unrhyw effeithiau niweidiol sylweddol ar amwynder preswylwyr a defnyddiau tir cyfagos;
c. Lle mae’r safle’n gallu cael gwasanaethau dŵr, trydan, carthffosiaeth a gwaredu gwastraff;
d. Lle nad oes effaith niweidiol ar ei amgylchoedd, y dirwedd/treflun na lleoliad a chyfanrwydd yr amgylchedd hanesyddol.

2. Bydd safleoedd awdurdodedig newydd neu estyniadau i safleoedd awdurdodedig presennol y tu allan i derfynau datblygu aneddiadau diffiniedig (Polisi SP3) yn cael eu caniatáu yn unol â’r uchod, lle gellir dangos nad oes unrhyw leiniau addas ar gael ar safleoedd awdurdodedig presennol, o fewn terfynau datblygu anheddiad diffiniedig, neu lle nad oes cyfle i estyn y safleoedd hynny’n briodol.

Bydd cynigion ar gyfer safle tramwy neu deithiol yn cael eu hystyried lle mae ganddynt gysylltiadau da â’r Rhwydwaith Ffyrdd Strategol.

	Newid wedi'i ddisodli gan AP3/5.

	
	
	

	AP0/3 (a) 

	[bookmark: SP10]Polisi Strategol – SP 10: Darpariaeth Sipsiwn a Theithwyr
Mae’r safleoedd Awdurdod Lleol canlynol wedi’u dyrannu i ddiwallu’r angen dynodedig am Lety Sipsiwn a Theithwyr ac i alluogi Aelwydydd Sipsiwn a Theithwyr i ehangu yn y dyfodol:  

	Cyfeirnod y Safle
	Lleoliad
	Math o Angen

	PrC2/GT1
	Tir ym Mhenyfan, Trostre, Llanelli
	Preswyl 

	PrC2/GT2
	Pen-y-bryn (estyniad), Bynea, Llanelli
	Preswyl


Tabl 8: Darpariaeth Sipsiwn a Theithwyr


	Newid wedi'i ddisodli gan AP3/5.

	AP0/3 (b) 

	
Cyfeirir at Bwynt Gweithredu AP0/1 (w) uchod sy'n dileu'r cyfeiriad at y Cyngor ym maen prawf g) o Bolisi MR1, yn ogystal â'r diwygiad i strwythur y polisi. 

	Nodwyd.

	AP0/3 (c) 

	Mae angen gwneud newidiadau sylweddol i'r polisi. Bydd y rhain yn cael eu hystyried o fewn y Pwynt Gweithredu a bennir yn Sesiwn Gwrandawiad 4. Bydd y diwygiad i ddileu'r cyfeiriad at y Cyngor / Awdurdod yn cael ei wneud o fewn y Pwynt Gweithredu ar gyfer Sesiwn Gwrandawiad 4.

	Newid wedi'i ddisodli gan AP4/13.

	AP0/3 (d) 

	PSD8: Darparu Mannau Agored Newydd

Bydd angen i bob datblygiad preswyl newydd â 5 neu fwy o dai gyfrannu at fannau agored yn unol â’r safonau mannau agored y Cyngor. 

Os na ellir bodloni'r safonau ar y safle, neu os oes digon o ddarpariaeth bresennol eisoes ar gael i wasanaethu'r datblygiad, yna gwneir cais am swm cyfnewid lle y bo'n briodol. 
	Newid wedi'i ddisodli gan AP5/12.



